
	శా.	
ఆలంకాస్థలియంతటన్ దెలిసి దేహగ్లానిచే చెంగటన్

శ్రీ లానంగ ననంతనాకనగ నచ్ఛృంగారకాంతారధా

త్రీలేఖాహితగేహినీచలితరీతిన్ నాతి నీక్షించి తాఁ

జాలా రంజిలి సీతగా నరసి తత్సాన్నిధ్యసంస్థాయియై.

	క.	
తనచేతియలంక్రియ నా

జనకతనయచేతి కిచ్చి జనకతనయచే

ఘనరత్నకలిక దాలిచి

యనిలజహరినేత సాహసాతిశయతచేన్.

	సీ.	
అనతశృంగారకాననశాఖిరేఖల

             ధరణీస్థలిని ద్రెళ్ల తన్నితన్ని

చెనట నిశాచరాంగనల కర్ణాస్య నా

             సిక లెల్ల నిలియంగ సెలఁగి సెలఁగి

యాజి కేతెంచిన యక్షకాదినిశాట

             శేఖరసంహతిఁ జెండిచెండి

శక్రజిచ్ఛరధాతృశస్త్రికఁ జిక్కి రై

             త్యేశితచెంగటి కేఁగియేఁగి

లంక కాలాగ్నిశిఖలఁ గలంచి తిరిగి

సీతయానతిఁ జని రక్కసిని హరించి

కడలి లంఘించి హరిసేనఁ గలసి రాక్ష

సారి దర్శించి నతిఁ జేసి యండనిలచి.

	క.	
కంటిన్ సాక్షాదిందిర

గంటిన్ జనకక్షితీశకన్యన్ ధన్యన్

గంటిన్ సత్యగ్రేసర

గంటి జగజ్జనని సీతఁగంటిన్ గంటిన్.

	వ.	
అనిన సంతసిల్లి దాశరథి యిట్లనియె.

	క.	
నాతండ్రి దశరథక్షితి

నేత సరణిగాదె యనఘ! నీఋణగతి నే

		 ఈ పేజీలో చివరి మార్పు 31 జనవరి 2023న 14:49కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

